VENDIM
PER

PERCAKTIMIN E KRITEREVE DHE TE PROCEDURAVE PER PERFITIMIN E KATEGORISE NGA
PUNONIJESIT KERKIMORE-SHKENCORE

Né mbéshtetje té nenit 100 té Kushtetutés dhe té pikés 2, té nenit 25, té ligjit nr.109/2024, “Pér
shkencén dhe kérkimin shkencor né Republikén e Shqipérisé€”, me propozimin e ministrit té Arsimit,
Késhilli i Ministrave

VENDOSI:

1. Pércaktimin e kritereve dhe té procedurave pér pérfitimin e kategorisé nga punonjésit kérkimoré-
shkencoré, “asistent kerkues-shkencor”, “kérkues-shkencor”, “kérkues-shkencoriavancuar” dhe
“drejtues kérkimor-shkencor”, té€ instituteve dhe té njésive té veganta té kérkimit shkencor, té
krijuara sipas pércaktimeve té legjislacionit né fuqi.

2. Pér pérfitimin e kategorisé “asistent kérkues-shkencor”, kandidati duhet:

a) té zotérojé diplomé té ciklit té dyte té studimeve “Master i shkencave”, né fushén pérkatése té
arsimimit, ose njé diplomé té barasvlershme me té, né pérputhje me nivelin e shtaté té Kornizés
Shqiptare té Kualifikimeve. Né rast se diploma éshté léshuar nga institucioni i huaj, i autorizuar né
vendin pérkatés pér léshimin e tyre, ajo duhet té jeté njohur dhe njésuar né Republikén e
Shqipérisé, sipas legjislacionit né fuqi;

b) té jeté i regjistruar dhe né ndjekje té programit té studimeve té ciklit té treté “Doktoraté”, niveli i
teté i Kornizés Shqiptare té Kualifikimeve;

c) té keté referenca nga dy eksperté té fushés sé tij té angazhimit né veprimtari té kérkimit shkencor,
té cilét zotérojné tituj akademiké.

3. Pér pérfitimin e kategorisé “kérkues-shkencor”, kandidati duhet:

a) té zotérojé diplomé té ciklit té treté té studimeve “Doktoraté”, niveli i teté i Kornizés Shqiptare té
Kualifikimeve. Né rast zotérimi té njé diplome té l&shuar nga institucioni i huaj, i autorizuar né
vendin pérkatés pér léshimin e tyre, té jeté e njohur dhe njésuar né Republikén e Shqipérisé, sipas
legjislacionit né fuqi;

b) té keté zhvilluar veprimtari kérkimore-shkencore, té paktén 1 (njé) vit, pas fitimit té gradés
shkencore “Doktor”, e cila vértetohet népérmjet angazhimit né veprimtari kérkimore-shkencore né
institucione té arsimit té larté, institute apo njési té vecanta té kérkimit shkencor;

c) té keté botuar, sé paku, 1 (njé) artikull shkencor né revista ndérkombétare té indeksuara, pas
fitimit té€ gradés shkencore “Doktor”;

¢) té keté botuar, sé paku, 2 (dy) artikuj shkencorg, né revista kombétare té kategorisé A ose B, pas
fitimit té gradés shkencore “Doktor”;



d) té keté referenca nga 2 (dy) eksperté té fushés sé tij té angazhimit né veprimtari té kérkimit
shkencor, té cilét zotérojné tituj akademiké.

4. Pér pérfitimin e kategorisé “kérkues-shkencor i avancuar”, kandidati duhet:
a) té zotérojé kategoriné “kérkues-shkencor”;

b) té zotérojé diplomé té ciklit té treté té studimeve “Doktoraté”, niveli i teté i Kornizés Shqiptare té
Kualifikimeve. Né rast zotérimi té njé diplome té l&shuar nga institucioni i huaj, i autorizuar né
vendin pérkatés pér léshimin e tyre, té jeté e njohur dhe njésuar né Republikén e Shqipérisé, sipas
legjislacionit né fuqi;

c) té keté zhvilluar veprimtari kérkimore-shkencore prej té paktén 3 (tre) vjet, pas fitimit té gradés
shkencore “Doktor”, e cila vértetohet pérmes angazhimit né veprimtari kérkimore-shkencore né
institucione té arsimit té larté, institute apo njési té veganta té kérkimit shkencor;

¢) té keté botuar, sé paku, 2 (dy) artikuj shkencoré né revista ndérkombétare té indeksuara, pas
fitimit té gradés shkencore “Doktor”;

d) té keté botuar, sé paku, 3 (tre) artikuj shkencoré, né revista kombétare té kategorisé A ose B, pas
fitimit té gradés shkencore “Doktor”;

dh) té keté pjesémarrje né veprimtari kérkimore-shkencore, si pjesémarrje né komitete shkencore
apo udhéhegje ose bashkéudhéheqje té projekteve kérkimore-shkencore né institucionet e arsimit
té larté, institute apo njési té veganta té kérkimit-shkencor.

5. Pér pérfitimin e kategorisé “drejtues kérkimor-shkencor”, kandidati duhet:
a) té zotérojé kategoriné “kérkues-shkencor i avancuar”;

b) té zotérojé diplomé té ciklit té treté té studimeve “Doktoraté”, niveli i teté i Kornizés Shqiptare té
Kualifikimeve. Né rast zotérimi té€ njé diplome té l€shuar nga institucioni i huaj, i autorizuar né
vendin pérkatés pér léshimin e tyre, té jeté e njohur dhe njésuar né Republikén e Shqipérisé, sipas
legjislacionit né fuqi;

c) té keté zhvilluar veprimtari kérkimore-shkencore prej té paktén 5 (pesé) vjet, pas fitimit té gradés
shkencore “Doktor”, e cila vértetohet pérmes angazhimit né veprimtari kérkimore-shkencore né
institucione té arsimit té larté, institute apo njési té veganta té kérkimit shkencor;

¢) té keté botuar, sé paku, 3 (tre) artikuj shkencoré né revista ndérkombétare té indeksuara, pas
fitimit té gradés shkencore “Doktor”;

d) té keté botuar, sé paku 4, (katér) artikuj shkencoré, né revista kombétare té kategorisé A ose B,
pas fitimit té gradés shkencore “Doktor”;

dh) té keté pjesémarrje né veprimtari kérkimore-shkencore, si pjesémarrje né komitete shkencore
apo udhéhegje ose bashkéudhéhegje té projekteve kérkimore-shkencore né institucionet e arsimit
té larté, institute ose njési té vecanta té kérkimit-shkencor.



6. Kandidati pér pérfitimin e kategorisé sé punonjésit kérkimor-shkencor aplikon prané institutit
kérkimor-shkencor ose njésisé sé veganté té kérkimit shkencor.

7. Instituti kérkimor-shkencor ose njésia e veganté e kérkimit shkencor ngre njé komision té
posacém té vlerésimit té dosjeve ( né vijim KVD) pér vlerésimin e aplikimeve. KVD-ja, nése e
vleréson té nevojshme, fton personel té kategorisé “Profesor” nga universitetet publike, pér
shqyrtimin e aplikimeve.

8. KVD-ja shqyrton aplikimin brenda 10 (dhjeté) ditéve puné, sipas kritereve té parashikuara pér
secilén kategori.

9. Né rast té pérmbushjes sé kritereve, KVD-ja i pércjell pér vlerésim Késhillit Shkencor aplikimin.

10. Pas vlerésimit, brenda 5 (pesé) ditéve puné nga Késhilli Shkencor, drejtuesi i institutit kérkimor-
shkencor vendos pér dhénien e kategorisé pér aplikantin.

11. Kur aplikimi pér pérfitimin e kategorive nga kandidatét béhet prané njésisé sé vecanté té
kérkimit shkencor, funksionin e Késhillit Shkencor e kryen Késhilli Shkencor i institutit kérkimor-
shkencor, me té cilin njésia e vegcanté e kérkimit shkencor ka lidhur marréveshje pér kété géllim.

12. Drejtuesi i institutit kérkimor shkencor pérkatés léshon aktin e miratimit té kategorisé, brenda 5
(pesé) ditéve puné nga vlerésimi i Késhillit Shkencor, pér pérfitimin e kategorisé pérkatése pér
punonjésin kérkimor-shkencor.

13. Kategoria e pérfituar, sipas pércaktimeve té kétij vendimi, mund té transferohet né institutin ose
né njésiné e vecanté kérkimore-shkencore, brenda sé njéjtés fushé té kérkimit shkencor.

14. Procedura e ankimimit béhet sipas pércaktimeve té Kodit t& Procedurave Administrative.

15. Pér institutet ose njésité e vegcanta kérkimore-shkencore, té cilat krijohen pér heré té paré,
kategorité e punonjésve kérkimoré-shkencoré do té pércaktohen nga institutet ekzistuese, sipas
fushés sé kérkimit shkencor gé ato mbulojné, ose, né rast t& mungesés sé tyre, do té jepen nga
drejtuesi i njésisé kryesore né institucione té arsimit té larté, lloji “universitet”, qé kané té drejté té
japin tituj dhe mbulojné fushén pérkatése té kérkimit shkencor.

16. Kandidatét gé gézojné gradén shkencore “Doktor” dhe provojné népérmjet dokumentacionit, gé
kané ushtruar veprimtari né fushat pérkatése té kérkimit shkencor pér mé shumeé se 5 (pesé) vjet, e
pérfitojné kategoriné “kérkues-shkencor i avancuar” ose “drejtues kérkimor-shkencor”, pa
pérmbushur pércaktimet e shkronjés “a”, té pikés 4, dhe té shkronjés “a”, té pikés 5, té kétij
vendimi.

17. Kandidatéve gé zotérojné titujt akademikeé “Profesor i asociuar” dhe “Profesor”, né rast té
angazhimit né institutin e kérkimit shkencor ose né njési té vecanté té kérkimit shkencor u caktohet
kategoria “drejtues kérkimor-shkencor”, pavarésisht kritereve té pércaktuara né kété vendim.

18. Ngarkohen ministria pérgjegjése pér ¢céshtjet e shkencés dhe té kérkimit shkencor, institutet
dhe njésité e vecanta kérkimore-shkencore pér zbatimin e kétij vendimi.



Ky vendim hyn né fuqi pas botimit né “Fletoren zyrtare”.



